
MEMORIA XUSTIFICATIVA DO CONVENIO DE COLABORACION ENTRE A
VICEPRESIDENCIA PRIMEIRA E CONSELLERIA DE PRESIDENCIA, XUSTIZA E DEPORTES E
A ASOCIACION NACIONAL DE PERITAXE SOCIAL PARA A COLABORACION NA EMISION
DE INFORMES PERICIAIS DE TRABALLO SOCIAL

A Vicepresidencia Primeira e Conselleria de Presidencia, Xustiza e Deportes é o 6rgano da
Administracidon autondmica que ten atribuido o exercicio das competencias en materia de
xustiza en virtude do artigo 20 do Estatuto de autonomia de Galicia, aprobado pola Lei
organica 1/1981, do 6 de abril. E desexo desta Vicepresidencia Primeira e Conselleria de
Presidencia, Xustiza e Deportes a realizacién de todas aquelas actuacidns coas que poida
acadarse a maior eficacia en relacion cos temas da Administracion de xustiza en xeral,
segundo as funciéns que lle atrible o Decreto 117/2022, do 23 de xufio, polo que se
establece a sua estrutura orgdnica e que seguira sendo de aplicacién coas modificaciéns
introducidas polo Decreto 144/2023, de 9 de novembro, tal e como se indica na disposicion
transitoria do Decreto 59/2023, de 14 de xufio, polo que se establece a estrutura organica
da Xunta de Galicia, e tal e como se refire na disposicion transitoria primeira do Decreto
79/2023, do 22 de xufio, polo que se fixa a estrutura organica das Vicepresidencias e das
Consellerias da Xunta de Galicia, sobre a subsistencia da estrutura e das funciéns dos

organos superiores e de direccion.

No mencionado ambito material, constitie un dos obxectivos do presente convenio coa
Asociacién Nacional de Peritaxe Social para a elaboracién ditames periciais de traballo
social a solicitude dos 6rganos xudiciais de familia de modo que se poida superar o atraso

acumulado.
Antecedentes

Os equipos psicosociais do Instituto de Medicina Legal de Galicia (IMELGA) créanse a
partir da incorporacién ao mesmo dos psicélogos con destino en los xulgados de familia
que existian na Corufia, Pontevedra e o adscrito a Clinica Forense de Vigo. Coa creacién do

IMELGA no ano 2006 e os cambios lexislativos, nomeadamente en materia de violencia de

xénero, fai que se creen prazas de psicélogos e traballadores sociais en todas as
Subdireccions e que se dote dun segundo equipo nas poboacions mais grandes (A Corufia
e Vigo). Asi, no ano 2006, ano de creacion do IMELGA, o conxunto de psicélogos e
traballadores sociais do Imelga estaba constituida por 10 psicologos e 9 traballadores

sociais, sumandose outro psicélogo mais, con destino en Ourense, no seguinte ano 2007.

En materia de familia, os iniciais equipos, quedaron inmediatamente desbordados coa sia
incorporacién ao IMELGA, dado que viron subitamente aumentados o nimero de xulgados
que tifian que atender e, por tanto, o numero de asuntos, xa que empezaron a responder
as demandas de todo o territorio da Subdireccion do IMELGA no que quedaron
incorporados. Incluso nos territorios onde se nomeou un segundo equipo, 0s peritos non
puideron responder a gran demanda de valoracién nesta materia, @8 que se sumou outras
solicitudes de informes periciais, con especial significacion da ligada & xustiza penal
(violencia de xénero, credibilidade da testemuia en menores abusados, dano psiquico,

imputabilidade, acoso, etc).

Nestes anos non s6 se incrementou o tipo de valoracions que se pide a estes equipos,
sendo cada dia mais frecuente que os Xulgados e Tribunais acudan a eles para concretar
algunha circunstancia importante para a toma de decisions e para concretar os danos
sufridos como consecuencia da situacién que se dirime ante o tribunal, sendn que tamén
produciuse un incremento no nimero total de demandas, tanto por tipo de pericias, como

en numeros globais.

As peticidns que atenden os equipos psicosociais van moito mais ala das que se tifian en
mente no tempo da sua creacion, se ao anterior engadimos as novas demandas de
inmediatez que xorden dos cambios lexislativos e da propia presion da sociedade,
atopamos unha situaciéon gravemente disfuncional, con xeracién de listas de espera en
todas as Subdireccions do IMELGA, con tempos de espera superiores ao ano nalguns
territorios, e incluso con demoras de varios meses para as demandas que, por propia

natureza (como as causas con preso), son de caracter urxente.

Neste tempo houbo moitos esforzos puntuais para solucionar o problema, intervindo
naqueles sitios onde o atraso era maior, con nomeamento de equipos de reforzo. Pero
esta medida revelouse insuficiente por varias razéns:

e Os distintos equipos de reforzo nomeados ao longo do tempo, non foron nunca
capaces de alcanzar os obxectivos fixados, o que fixo que a lista de espera
seguise medrando.

e O desaxuste entre a demanda pericial e a capacidade dos equipos foise
incrementado co tempo, de modo que a pesares dos novos equipos de reforzo

se volvia a situacién de atrasos que se tifla procurado solucionar.

Esta situacién de saturacion estd a afectar & totalidade da Administraciéon de Xustiza.
Pero ademais a situacion estase a agravar nos ultimos anos. Os datos publicados polo
Consello Xeral do Poder Xudicial respecto ao funcionamento da Administraciéon de Xustiza
en Galicia son clarificadores: Os Xulgados e Tribunais galegos rexistraron no ano 2022 un
total de 333.085 novos asuntos, o que supuxo un incremento do 2,9% con respecto ao ano
2021. A taxa de litixiosidade foi de 123,8 asuntos por cada 1.000 habitantes. A 31 de
decembro de 2022, os érganos xudiciais tiflan 167.357 asuntos en tramite, un 7,3% mais
que na mesma data do ano anterior. Na Xurisdicion civil, na cal se encadran os xulgados
de familia , o ingreso de procedementos aumentou un 4,2% no ano 2022 en comparacién
co ano 2021. Na xurisdicién civil recibironse 151.236 novos casos no ano 2022. Entre xaneiro
e decembro finalizdronse 141.447 asuntos un 5,5% menos que no ano 2021 e, quedaron en

tramite o final de decembro 91.322, o que supuxo unha subida do 9,9%.

Esta situacidon afecta especialmente as familias que tefien pendentes resoluciéns nos
xulgados relativas a garda e custodia dos fillos, pensidons de manutencion, réxime de
visitas, incapacidades, etc. deriva en que dende a Xunta de Galicia, débese actuar coa
maior celeridade e urxencia, dando resposta a demanda que se pratea.

Cando alguén estd a esperar que se modifique o seu réxime de custodia, que se retire un
Punto de Encontro Familiar (PEF) para normalizar as visitas cos seus fillos ou tras un
divorcio estan as medidas paternofiliales sen regular, a repercusién nas familias de

calquera atraso, por minimo que sexa, son situaciéns dunha alta complexidade emocional.

Seguindo o modelo xa establecido polo Ministerio de Xustiza para, entre outras cuestions,
a emisién de informes periciais, o presente convenio pretende actuar sobre esta situacién
tan gravosa para os cidadans polo que, a Vicepresidencia Primeira e Conselleria de
Presidencia, Xustiza e Deportes pretende asinar coa Asociacion Nacional de Peritaxe Social
un convenio para a elaboracidn dos informes periciais de traballo social solicitados polos
xulgados de Galicia de modo que se poida superar o atraso acumulado. E o deber como
Administracion dar resposta de forma inmediata e urxente, e actuar con celeridade ante

esta situacion.

Tal e como xa se comentou, o funcionamento dos equipos psicosociais do Instituto de
Medicina Legal de Galicia (IMELGA) estan na actualidade desbordados polo gran numero
de informes que deben realizar, en grande medida porque se viron subitamente
aumentados o numero de xulgados que tifian que atender e, por tanto, o numero de
asuntos, xa que empezaron a responder as demandas, especialmente no ambito de
familia, de todo o territorio da Subdireccién do IMELGA no que estan integrados. Os
técnicos destes equipos non puideron respostar & gran demanda de valoracion nesta
materia, & que se sumou outras solicitudes de informes periciais, con especial
significacion da ligada a xustiza penal (violencia de xénero, credibilidade da testemufia en
menores abusados, dano psiquico, imputabilidade, acoso, etc.). Para abundar nesta
situacién, non sé se incrementou o tipo de valoracions que se pide a estes equipos, sendo
cada dia mais frecuente que os Xulgados e Tribunais acudan a eles para concretar algunha
circunstancia importante para a toma de decisiéns e para concretar os danos sufridos
como consecuencia da situaciéon que se dirime ante o tribunal, senén que tamén
produciuse un incremento no numero total de demandas, tanto por tipo de pericias, como

en numeros globais.

Como unha solucion especial, urxente, puntual e excepcional, preténdese asinar un
convenio coa Asociacién Nacional de Peritaxe Social que ten por obxecto a realizacion de
informes periciais de traballo social a solicitude dos 6rganos xudiciais en Galicia que,
nestes momentos, estan en lista de espera por non poder ser atendidos polos técnicos do
IMELGA, sendo un dos o obxectivos fundamentais desta, a avaliacion da familia con fin de

prestar un asesoramento a un Xuiz antes de que este se pronuncie, acadando a través da

Direccién Xeral de Xustiza
R/ Madrid 2-4, 2° planta
15781 Santiago de Compostela


https://sede.xunta.gal/cve?idcve=iMIqleFQvEl1

Verificacion: https://sede.xunta.gal/cve

CVE: iMIgleFQVEI1

=

=5

<» VICEPRESIDENCIA PRIMEIRA E
XU NTA CONSELLERIA DE PRESIDENCIA,

KM DE GALICIA | XUSTIZA E DEPORTES

utilizacién do Método Basico de Traballo Social, localizar e & sua vez paliar os distintos
prexuizos que poda experimentar o benestar social das persoas. Polo tanto as vantaxes
que ofrece esta entidade a nivel Nacional son:

1. Que, aglutina as e os profesionais do Traballo Social a nivel nacional.

2. Que, entre os seus obxectivos e procurar a excelencia na realizacion de peritaxes
no traballo social forense.

3. Que poderd dispofierase dun ditame mais completo e mais fundado, o que en
definitiva satisfard mellor as necesidades e, fundamentalmente, resultard mais
persuasivo a hora de ditar a resolucién final polo Xuiz correspondente.

4. Que, o informe pericial do Traballador Social serd un instrumento que achegue
unha visién ampla da realidade, que axudard a ir mais alé dos prexuizos ou
valoracions de tipo preditivo.

5. Que cobra un valor engadido ao ser o ditame dun experto imparcial, que requiriu
dunha reflexion e un estudo, feito por un colexiado independente e non suxeito a
subordinacion algunha.

6. Que, se daria unha resposta rapida e con maior celeridade a este situacidn especial
provocado polas circunstancias xa descritas, xa que o ditame pericial xoga un papel
fundamental de arbitrio entre partes e con especial interese en resolver o conflito

reducindo o custo econémico do proceso xudicial nun estado previo.

A posibilidade da sinatura dun convenio desta natureza coa Asociacion Nacional de
Peritaxe Social encadrase na capacidade das administracidéns publicas para poder celebrar
convenios de colaboracidén con outras entidades publicas asi como con persoas xuridicas
suxeitas ao dereito privado ao abeiro do disposto no artigo 4 da Lei 9/2017, do 8 de
novembro, de contratos do sector publico, e mais no Acordo do Consello da Xunta do 27
de marzo de 1991, sobre convenios de cooperacién con outros entes publicos e de
colaboracién con particulares, feito publico por Resolucidn da Conselleria de Economia e
Facenda do 8 de abril de 1991, ademais esta colaboracidon coa Asociacion Nacional de
Peritaxe Social resulta de interese comun e para a promocion de actuacions orientadas a

defensa do interese publico.

O fin social deste convenio ven sinalado polo feito que os informes que deberan ser reali-
zados ao amparo del, versan nunha gran maioria dos casos sobre menores afectados por
procedementos dos xulgados de familia ou incluso sobre menores vitimas de delitos, polo
que resulta prioritario que os xulgados que entenden destes asuntos podan dispofier, a
maior brevidade posible, dos informes necesarios para a toma de decisiéons nuns dmbitos

tan delicados.

Por este motivo, os peritos encargados da elaboracion destes informes seran coidadosa-
mente seleccionados pola Asociacion Nacional de Peritaxe Social entre os titulados que
cumpran cos requisitos xuridico administrativos para o exercicio profesional, e que tefian
formacion e/ou especializaciéon no dmbito xuridico ademais de ter realizado actividades de
similares caracteristicas e exerceran as suas funciéns sempre a peticiéon dos xulgados e
tribunais, actuando no ambito da sua disciplina con plena independencia e baixo criterios
estritamente cientificos. Os ditames elaborados ao amparo do presente convenio deben
conter entrevistas en profundidade do individuo, entrevistas a familiares, analises do con-
torna socio-laboral, informes laborais, etc e deben conter a descricién da persoa e o esta-
do en que se atopa, asi como as conclusions do perito sobre a analise realizada; ademais
estes informes deben ser independentes e obxectivos, non podendo ser influenciado por
ningunha das partes en conflito, nin deben estar realizados baixo a tutela dun superior
xerarquico que poda desvirtuar a independencia e os criterios estritamente cientificos
empregados para a sua elaboracién. Este é un aspecto fundamental & hora de elixir unha
colaboracién con una asociacion e non un contrato con unha entidade mercantil: os profe-
sionais estan agrupados voluntariamente na Asociacidn Nacional de Peritaxe Social que
ten como unha das suas finalidades a procura da excelencia na realizacidn de peritaxes de
traballo social forense, resaltando a sta potencialidade xudicial e facendo especial finca-
pé na especializacion integral dos peritos nos ambitos da xurisdicion familiar e da violen-

cia de xénero.

Un ditame pericial social realiza unha analise da faceta xuridica de conflitos no seo da fa-
milia dende unha perspectiva social, afectiva, educativa, cultural e socio-econdmica. Estes
informes periciais realizados por peritos independentes, deben axudar a determinar as

medidas, tanto provisionais como definitivas, que o érgano xudicial debe acordar no seo

do procedemento, especialmente no caso de que haxa menores involucrados. Para conse-
guir esta finalidade, estes ditames analizan en profundidade ao individuos e aos seus fa-
miliares, tamén analizan o contorno socio-laboral coa finalidade de dar unha descricion
completa da persoa analizada e do seu estado, chegando as conclusiéns que son a verda-

deira finalidade do informe.

Tendo presente o fin social destas actuaciéns, o convenio establece unhas contias
maximas como compensacion econdémica pola realizacién destes informes, garantindo,
por unha banda, a axilidade que estes procedementos xudiciais demandan, e, por outra, a
utilizacién racional dos recursos publicos, sen obviar os intereses lexitimos dos
profesionais a quen se lles asignen a elaboracién destes informes técnicos, de modo que
se establecen as compensacions econémicas tomando en consideracién non os prezos de
mercado, se non a retribucion media que lle outorga a Administraciéon a un membro dun
corpo para o que se esixa titulacion similar & requirida pola materia de ditame, de acordo
cos baremos establecido na Orde do 11 de xufio de 2018 pola que se determinan a contia e
o procedemento de abono das probas periciais a cargo da Administraciéon de xustiza en

Galicia.

Finalidade: Para os efectos sinalados, e debido a esta situacidén excepcional e de caracter
especial, tense previsto formalizar coa Asociacion Nacional de Peritaxe Social, o
instrumento convencional arriba referido por un periodo de vixencia que abrangue dende

a sua sinatura ata o 31de decembro de 2024.

O convenio ten por obxecto establecer as bases da colaboracion entre a Vicepresidencia
Primeira e Conselleria de Presidencia, Xustiza e Deportes e a Asociacion Nacional de
Peritaxe Social para a realizacién, por parte da Asociacion Nacional de Peritaxe Social de
informes periciais de traballo social a solicitude dos 6rganos xudiciais en Galicia. De modo
que os traballadores sociais que realicen estes servizos deberdn ser seleccionados entre
os colexiados que cumpran cos requisitos xuridico-administrativos para o exercicio
profesional, conforme aos seguintes criterios e pola orde de prioridade en que se

relacionan:

1.° O desempefio de actividades de similares caracteristicas

2.° A formacién e especializacion no ambito do traballo social xuridico.

O instrumento convencional que se pretende asinar fundaméntase no seguinte:

e Os traballadores sociais que presten estes servizos deberan ser seleccionados en-
tre os profesionais que cumpran cos requisitos xuridico administrativos para o
exercicio profesional, e que tefian formacidn e/ou especializacion no ambito xuridi-
co ademais de ter realizado actividades de similares caracteristicas. Exercerdn as
suas funcidns sempre a peticion dos xulgados e tribunais, que derivaran a peticion
directamente @ Asociacion Nacional de Peritaxe Social e de acordo coas instru-
cions concretas que estes indiquen para cada caso, e actuaran no ambito da sua
disciplina con plena independencia e baixo criterios estritamente cientificos, sen-
do esta cuestion o elemento esencial que determina a necesidade de establecer un
convenio de colaboracion coa Asociacion Nacional de Peritaxe Social, dada a sua fi-

nalidade.

e A Asociaciéon Nacional de Peritaxe Social ten como misién de pofier en valor as pe-
ritaxes sociais dando a cofiecer a sua potencialidade xudicial procurando a excelen-
cia das e os peritos sociais a través da sua especializacién integral e a defensa dos

intereses profesionais das persoas asociadas

Financiamento: Co fin de financiar as compensaciéns econémicas polo nomeamento
dos traballadores sociais que realizardn os informes periciais, a Vicepresidencia
Primeira e Conselleria de Presidencia, Xustiza e Deportes financiara a Asociacion
Nacional de Peritaxe Social ata un importe maximo de 30.000,00 €, sendo abonada a

Asociacion Nacional de Peritaxe Social, do seguinte xeito:

e A Asociacion Nacional de Peritaxe Social emitird, con caracter mensual, a co-
rrespondente certificacién do cumprimento da finalidade para a que foi con-
cedida a axuda, na que se detalle os informes periciais efectuados. A Vice-
presidencia Primeira e Conselleria de Presidencia, Administraciéns Publicas

e Xustiza comprométese a compensar economicamente a Asociacion Nacio-

nal de Peritaxe Social os gastos que deriven da realizacién dos informes peri-
ciais, cunha cantidade mdaxima unica a razén de 600 euros por cada informe,
que incluira todos os gastos xerados pola intervencion pericial, sendo por
parte da mesma, aqueles outros adicionais que non estean contemplados no

obxecto deste convenio.

e Ademais, a Vicepresidencia Primeira e Conselleria de Presidencia, Xustiza e
Deportes compensara a Asociacién Nacional de Peritaxe Social pola organiza-

cion da actividade realizada cunha cantidade de 1.800 euros .

Polo exposto, considérase xustificada a utilizacién do instrumento do convenio para
resolver coa maior celeridade esta situacion, e desta forma atender a esas familias
inmersas en procedementos xudiciais nos que hai menores implicados, porque son mais
gque meros numeros, son persoas que necesitan da maior celeridade da Administracion da
Xunta de Galicia para dar resposta a sua situacién, polo tanto debemos actuar de forma,

inmediata e urxente, e articular as actuacions de referencia.
Santiago de Compostela, na data da sinatura dixital

O Director xeral de Xustiza

José Tronchoni Albert

